КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Коми Республикаса республиканскӧй сьӧмкудйысь  сьӧмкуд ассигнованиеяс Коми Республикаса канму эмбурӧ пырысь капитальнӧя стрӧитан объектъясӧ капитальнӧй вложениеяс збыльмӧдӧм да Коми Республикаса канму эмбурӧ вӧрзьӧдны позьтӧм объектъяс ньӧбӧм вылӧ субсидияясӧн сетӧм йылысь помшуӧмъяс примитан пӧрадок вынсьӧдӧм йылысь 

Россия Федерацияса сьӧмкуд кодекслӧн 782 статья серти Коми Республикаса Веськӧдлан котыр шуис:

1. Вынсьӧдны Коми Республикаса республиканскӧй сьӧмкудйысь сьӧмкуд ассигнованиеяс Коми Республикаса канму эмбурӧ пырысь капитальнӧя стрӧитан объектъясӧ капитальнӧй вложениеяс збыльмӧдӧм да Коми Республикаса канму эмбурӧ вӧрзьӧдны позьтӧм объектъяс ньӧбӧм вылӧ субсидияясӧн сетӧм йылысь помшуӧмъяс примитан пӧрадок содтӧдын индӧм серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти координируйтӧ республиканскӧй инвестиция политика да аспом инвестицияяс ышӧдан юкӧнын Коми Республикаса олӧмӧ пӧртысь власьт органъяслысь уджсӧ.

3. Тайӧ шуӧмыс вынсялӧ сійӧс примитан лунсянь.

Коми Республикалӧн 

Веськӧдлан котырса Веськӧдлысь





В. Тукмаков

Сыктывкар 

2015 вося ода-кора тӧлысь 8 лун 

209 №

ВЫНСЬӦДӦМА

Коми Республикаса Веськӧдлан котырлӧн

2015 во ода-кора тӧлысь 8 лунся 209 №-а шуӧмӧн

(содтӧд)

Коми Республикаса республиканскӧй сьӧмкудйысь сьӧмкуд ассигнованиеяс Коми Республикаса канму эмбурӧ пырысь капитальнӧя стрӧитан объектъясӧ капитальнӧй вложениеяс збыльмӧдӧм да Коми Республикаса канму эмбурӧ вӧрзьӧдны позьтӧм объектъяс ньӧбӧм вылӧ субсидияясӧн сетӧм йылысь помшуӧмъяс примитан
ПӦРАДОК
1. Панас

1.1. Тайӧ Пӧрадокыс индӧ Коми Республикаса канму сьӧмкуд учреждениеяслы да Коми Республикаса асшӧрлуна канму учреждениеяслы (водзӧ - учреждениеяс) Коми Республикаса республиканскӧй сьӧмкудйысь сьӧмкуд ассигнованиеяс Коми Республикаса канму эмбурӧ пырысь капитальнӧя стрӧитан объектъяс стрӧитӧмӧ (выльмӧдӧмӧ, сы лыдын воддза выйӧдз вайӧдӧмӧн, техническӧя выльмӧдӧмӧ) капитальнӧй вложениеяс учреждениеясӧн збыльмӧдӧм вылӧ да Коми Республикаса канму эмбурӧ вӧрзьӧдны позьтӧм эмбур объектъяс ньӧбӧм вылӧ субсидияясӧн сетӧм йылысь помшуӧмъяс примитан правилӧяс (водзӧ лӧсялӧмӧн — помшуӧм, капитальнӧя стрӧитан объектъяс, вӧрзьӧдны позьтӧм объектъяс, субсидия).

1.2. Помшуӧм бала дасьтыны водзмӧстчысьӧн лоӧ Коми Республикаса олӧмӧ пӧртысь власьт орган, кодлы сетӧма координируйтны да ладмӧдны уджсӧ лӧсялана веськӧдлан сфераын (юкӧнын) да коді вӧчӧ учреждение учредитысьлысь уджсӧ да уджмогъяссӧ (водзӧ — водзмӧстчысь).

1.3. Коми Республикаса республиканскӧй сьӧмкуд олӧмӧ пӧртігӧн оз позь сетны субсидиясӧ сэк, кор капитальнӧя стрӧитан объект либӧ вӧрзьӧдны позьтӧм эмбур объект серти примитӧма сьӧмкуд инвестицияяс Коми Республикаса канму эмбур объектъясӧ капитальнӧй вложениеясӧн дасьтӧм да збыльмӧдӧм йылысь помшуӧм.

Капитальнӧя стрӧитан объектъяс либӧ вӧрзьӧдны позьтӧм объектъяс серти субсидия сетӧм йылысь помшуӧмсӧ примитӧны, кутшӧмъяс серти вӧлі примитӧма сьӧмкуд инвестицияяс Коми Республикаса канму эмбур объектъясӧ капитальнӧй вложениеясӧн дасьтӧм да збыльмӧдӧм йылысь помшуӧм, сэтчӧ вежсьӧмъяс пыртӧм бӧрын, мыйяс йитчӧмаӧсь индӧм объект киритӧмкӧд. 

1.4. Капитальнӧя стрӧитан объектъяс либӧ вӧрзьӧдны позьтӧм объектъяссӧ индӧны: 

1) Коми Республика сӧвмӧдан верктуйяссӧ да медшӧр могсӧ тӧд вылӧ босьтӧмӧн Коми Республикалысь социальнӧй да экономика боксянь сӧвмӧмсӧ водзӧ вылӧ артыштӧмӧн да сійӧс сӧвмӧдан уджтасъяс, Коми Республикаса канму уджтасъяс, шӧр кадколаст да дыр кадколаст вылӧ сӧвмӧдан стратегия, а сідзжӧ Коми Республика мутас планируйтан документъяс артыштӧмӧн;

2) Коми Республикаса Юралысьлысь кесйӧгъяс да Коми Республикаса Веськӧдлан котырлысь кесйӧгъяс тӧд вылӧ босьтӧмӧн.

2. Помшуӧм бала дасьтӧм

2.1. Водзмӧстчысь дасьтӧ помшуӧм бала Коми Республикаса Веськӧдлан котырлӧн тшӧктӧм балаӧн. 

Сэк, кор субсидиясӧ сетӧны Коми Республикаса канму уджтас олӧмӧ пӧртӧм серти, водзмӧстчысь ладмӧдӧ помшуӧм баласӧ Коми Республикаса канму уджтас кывкутӧмӧн збыльмӧдыськӧд сэк, кор сійӧ оз ло ӧттшӧтш сійӧс кывкутӧмӧн збыльмӧдысьӧн. 

2.2. Помшуӧм балаын вермӧны пасйыны ӧти учреждениелысь некымын капитальнӧя стрӧитан объект либӧ вӧрзьӧдны позьтӧм эмбур объект. 

2.3. Помшуӧм балаӧ пырӧ татшӧм юӧр:
 
1) капитальнӧя стрӧитан объектлӧн ним проектнӧй документация серти (либӧ капитальнӧя стрӧитан объектлӧн лоны вермана ним сэк, кор помшуӧм бала дасьтан кадпас вылӧ Россия Федерацияса оланпастэчасын индӧм пӧрадок серти вынсьӧдӧм проектнӧй документацияыс абу) либӧ вӧрзьӧдны позьтӧм эмбур объектлӧн ним;
 
2) инвестиция сетӧм (инвестиция збыльмӧдан медшӧр мог): стрӧитчӧм, выльмӧдӧм, сы лыдын воддза выйӧдз вайӧдӧмӧн, техническӧя выльмӧдӧм либӧ вӧрзьӧдны позьтӧм эмбур объект ньӧбӧм; 
 
3) заказчиклӧн ним;
 
4) капитальнӧя стрӧитан объектлӧн вынйӧр (вынйӧр содӧм), кутшӧмӧс позьӧ пыртны уджӧ, вӧрзьӧдны позьтӧм эмбур объектлӧн вынйӧр;
 
5) капитальнӧя стрӧитан объект уджӧ пыртан кадколаст либӧ вӧрзьӧдны позьтӧм эмбур объект ньӧбан кадколаст;
 
6) капитальнӧя стрӧитан объектлӧн смета серти дон (эм кӧ вынсьӧдӧм проектнӧй документация) либӧ капитальнӧя стрӧитан объектлӧн лоны вермана (медыджыд) дон либӧ вӧрзьӧдны позьтӧм эмбур объект ньӧбан лоны вермана (медыджыд) дон сьӧм ыджда индӧмӧн, мыйта сетӧны проектнӧй документация дасьтӧм да инженернӧй корсьысьӧмъяс нуӧдӧм либӧ типӧвӧй проектнӧй документацияӧн вӧдитчӧм вылӧ инӧд ньӧбӧм вылӧ;
 
7) субсидиялӧн ӧтувъя (медыджыд) мында, мыйта сетӧны  капитальнӧя стрӧитан объектъясӧ капитальнӧй вложениеяс збыльмӧдӧм вылӧ, сьӧм ыджда индӧмӧн, мыйта сетӧны проектнӧй документация дасьтӧм да инженернӧй корсьысьӧмъяс нуӧдӧм либӧ типӧвӧй проектнӧй документацияӧн вӧдитчӧм вылӧ инӧд ньӧбӧм вылӧ, вӧрзьӧдны позьтӧм эмбур объект ньӧбӧм вылӧ субсидиялӧн ӧтувъя (медыджыд) субсидия ыджда;
 
8) учреждениелӧн ӧтувъя сьӧм мында, мыйта сетӧны капитальнӧя стрӧитан объектъясӧ капитальнӧй вложениеяс збыльмӧдӧм либӧ вӧрзьӧдны позьтӧм эмбур объектъяс ньӧбӧм вылӧ. 

2.4. Коми Республикаса Веськӧдлан котырӧ помшуӧм баласӧ пыртӧны Коми Республикаса Веськӧдлан котырлӧн уджаланартын индӧм пӧрадок серти, мый вынсьӧдӧма Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧн.

2.5. Помшуӧмӧ вежсьӧмъяссӧ пыртӧны тайӧ Пӧрадоклӧн 1.3 пунктса мӧд абзацын пасйӧм вежсьӧмъяс пыртӧмӧн тайӧ Пӧрадокын индӧм правилӧяс серти. 

3. Субсидия сетӧм

3.1. Субсидиясӧ сетӧны субсидия сетӧм йылысь артмӧдчӧм серти, кутшӧмӧс кырымалӧма водзмӧстчысь да учреждение костын Россия Федерацияса сьӧмкуд кодекслӧн 782 статьяса 4 пунктын пасйӧм пӧрадок серти. 

Коваль — 6474 пас.
6

